
 
 
 
 

ზოგადი უნარების ტესტი 
 

 
 
 
ტესტი შედგება ორი - ვერბალური და მათემატიკური - ნაწილისგან. თითოეული ნაწილი 

40 დავალებას შეიცავს. ყოველ დავალებას ახლავს ოთხი ან ხუთი სავარაუდო პასუხი, 
რომელთაგან მხოლოდ ერთია სწორი. 

 
ყურადღებით წაიკითხეთ დავალებათა ინსტრუქციები, კარგად გაიაზრეთ, რა 

მოგეთხოვებათ თითოეულ დავალებაში, და შემდეგ აირჩიეთ პასუხი. 
 

 თუ არ გაქვთ რომელიმე დავალების პასუხი, დროს ნუ დაკარგავთ და გადადით შემდეგ 
დავალებაზე. 
 
 არჩეული პასუხი მონიშნეთ პასუხების ფურცელზე (შესაბამისი ინსტრუქცია იხილეთ 
პასუხების ფურცელზე*). ზოგადი უნარების ტესტირების შედეგი დადგინდება მხოლოდ და 
მხოლოდ პასუხების ფურცლის საფუძველზე. 
 
 ტესტის თითოეულ ნაწილზე სამუშაოდ გათვალისწინებულია 1 საათი და 30 წუთი. 
 
  
 

 
გისურვებთ წარმატებას! 
 

 
 
 
 
 
 
 

*ეს ინსტრუქცია შეესაბამება საგამოცდო ფორმატს, მიმდინარე პროექტის ფარგლებში კი 
იხელმძღვანელეთ მისთვის შექმნილი საგანგებო ინსტრუქციით. 

ვერბალური ნაწილი 
ანალოგიები 

ამ სახის დავალებებში მოცემულია მუქი შრიფტით გამოკვეთილი ორი სიტყვა (საწყისი 
წყვილი), რომელთა მნიშვნელობებს შორის არსებობს გარკვეული მიმართება. მათ გასწვრივ 
მოცემულია სიტყვა, რომელსაც სავარაუდო პასუხებიდან უნდა შევუსაბამოთ ერთ-ერთი 
ვარიანტი ისე, რომ სიტყვათა მნიშვნელობებს შორის მიმართება საწყის წყვილში არსებული 
მიმართების მსგავსი (ანალოგიური) იყოს.  
 
1. ელვა : სინათლე      მიწისძვრა : 
(ა)მაგნიტუდა 
(ბ) ეპიცენტრი 
(გ) ნგრევა 
(დ) რყევა 
(ე) სტიქია    
        
2. ნებართვა : ათავისუფლებს    ხელშეკრულება : 
(ა) აღკვეთს 
(ბ)აფერხებს  
(გ)აზუსტებს 
(დ) ადასტურებს 
(ე) ავალდებულებს   
 
3. ერთდროული : სინქრონულობა    მიკერძოებული : 
(ა) სუბიექტურობა 
(ბ) ინდიფერენტულობა 
(გ) რადიკალურობა 
(დ) სამართლიანობა 
(ე) კრიტიკულობა   
 
4. მონადირე : ბრაკონიერი     მწერალი : 
(ა) დილეტანტი 
(ბ) პლაგიატორი 
(გ) ცენზორი  
(დ) კრიტიკოსი 
(ე) პროტოტიპი  
 
5. ენერგია : აქტიურად      ეპიდემია : 
(ა) ვრცლად 
(ბ) სწრაფად 
(გ) ოპერატიულად 
(დ) მოულოდნელად 
(ე) ლაბორატორიულად  
 
წინადადებების შევსება 

მოცემულია წინადადებები, რომლებშიც გამოტოვებულია რამდენიმე სიტყვა. 
გამოტოვებული სიტყვები წინადადებაში ხაზებითაა აღნიშნული. ერთი ხაზი ზოგჯერ ერთ 
სიტყვას გულისხმობს, ზოგჯერ კი – რამდენიმეს.  

სავარაუდო პასუხთა ყოველი ვარიანტი შეიცავს სიტყვათა ჯგუფს, რომლის ნაწილები 
ერთმანეთისგან დახრილი ხაზებითაა (/) გამიჯნული. აირჩიეთ პასუხის ის ვარიანტი, რომლის 
თითოეული ნაწილის თანმიმდევრულად ჩასმა შესაბამის გამოტოვებულ ადგილებში 
აზრობრივად გამართულ წინადადებას მოგვცემს.  
 
6. ადამიანის ორი უმთავრესი მოვალეობაა იყოს გონიერი და სამართლიანი. გონიერია ის, ვინც 
იცის განსხვავება –––––– შორის, ხოლო სამართლიანია ის, –––––– იმ საკითხების შესახებ, 
რომლებიც –––––– იცის. 
 
(ა) ცოდნასა და არცოდნას / ვისაც არ შეუძლია აზრის გამოთქმა / კარგად 
(ბ) სამართლიანობასა და უსამართლობას / ვისაც შეუძლია აზრის გამოთქმა / არ 
(გ) ცოდნასა და არცოდნას / ვინც არ გამოთქვამს საკუთარ მოსაზრებას / არ 
(დ) სამართლიანობასა და უსამართლობას / ვისაც არ აქვს საკუთარი მოსაზრება / კარგად 
 
 
7. ჩვენს საუკუნეში სახელმწიფოები უზარმაზარ ვალებს იღებენ ომების საწარმოებლად, მაგრამ 
––––– დიდი სესხი განათლებისთვის. როგორც ჩანს, არც ერთი სახელმწიფო არ არის ––––– , რომ –
–––– . არჩევანი უნდა გავაკეთოთ – ორივე ვერ გვექნება. 
 
(ა) ყოველ მათგანს აღებული აქვს კიდევ უფრო / იმდენად ღარიბი / ვერ შეძლოს ხარჯების 

გაღება როგორც ომის, ისე ცივილიზაციისთვის 
(ბ) ის, რაც მათ მართლა სჭირდებათ, არის / საკმარისად მდიდარი იმისთვის / გაუჭირდეს 

სახსრების მოძიება ომისთვისაც და ცივილიზაციისთვისაც 
(გ) არც ერთ სახელმწიფოს არასოდეს აუღია / საკმარისად მდიდარი იმისთვის / შეძლოს 

ხარჯების გაღება ომისთვისაც და ცივილიზაციისთვისაც 
(დ) წარმოუდგენელია, რომ სახელმწიფომ აიღოს / იმდენად ღარიბი / შეძლოს ხარჯების გაღება 

როგორც ომის, ისე ცივილიზაციისთვის  
 
 
8. რაც უფრო ღრმად ვსწავლობთ მეცნიერებას, მით უფრო –––––– , რომ სამყაროს ყველა 
საიდუმლო –––––– კანონით აიხსნება. ეს კანონები ისეა –––––– , რომ უეჭველი ხდება ყოველი 
მათგანის უკან ერთი და იმავე უზენაესი წესრიგის არსებობა. 
 
(ა) აშკარა ხდება / მრავალი ერთმანეთისგან დამოუკიდებელი / ურთიერთდაკავშირებული და 

ურთიერთდამოკიდებული  
(ბ) ნათლად ვხედავთ / სულ რამდენიმე მარტივი / ერთმანეთთან დაკავშირებული და 

ერთმანეთზე გადაჯაჭვული  
(გ) უცნაურად გვეჩვენება / სულ რამდენიმე მარტივი / გართულებული გადაუჭრელი 

პრობლემებითა და პარადოქსებით  
(დ) აშკარად ვხედავთ / ერთი-ორი ფუნდამენტური / მოწყვეტილი და გამიჯნული 

ერთმანეთისგან    

9. ელინური კერამიკა ბერძენთა მხატვრული კულტურის ერთ-ერთ უმნიშვნელოვანეს სფეროდ 
არის მიჩნეული, ––––– მან ––––– ინფორმაცია ელინური ფერწერის შესახებ. ––––– , დღეს ჩვენ 
გაცილებით ––––– ვიცნობთ ძვ. წ. II ათასწლეულის მინოსურსა თუ მიკენურ ფრესკულ 
ფერწერას, ვიდრე კლასიკურ ბერძნულს. ––––– მოხატული კერამიკული ნაწარმი ჩვენთვის ამ 
ხარვეზის შევსების მართლაც ერთადერთ წყაროს წარმოადგენს.  
 
(ა) რადგან / შემოგვინახა, ფაქტობრივად, მთელი / რაოდენ პარადოქსულადაც უნდა 

მოგვეჩვენოს / უკეთ / უხვად შემორჩენილი 
(ბ) მიუხედავად იმისა, რომ / შემოგვინახა დიდი / ბუნებრივია / უფრო ცუდად / უმნიშვნელო 

რაოდენობით შემორჩენილი  
(გ) თუმცა / შემოგვინახა მხოლოდ მცირე / რაოდენ პარადოქსულადაც უნდა მოგვეჩვენოს / 

უფრო ცუდად / უხვად შემორჩენილი  
(დ) ვინაიდან / ფაქტობრივად ვერ შემოგვინახა / ბუნებრივია / უკეთ / უმნიშვნელო 

რაოდენობით შემორჩენილი  
 
 
 
10. ჩვენ ვცხოვრობთ სამყაროში, რომელსაც ყველა ჯურის ფიქცია მართავს: მასობრივი 
მარკეტინგი, რეკლამა, მეცნიერების და ტექნოლოგიის მიღწევების უხარისხო “თარგმანები” 
პოპულარულ ენაზე. მოკლედ, ჩვენ –––––– ვცხოვრობთ. –––––– თავისი რომანის ––––– . ფიქცია 
უკვე ყოველდღიურობის ნაწილია, მწერლის ამოცანად კი –––––– ქცეულა. 
 
(ა) რეალისტურ რომანში / მწერლისთვის სულ უფრო იოლი ხდება / რეალისტური შინაარსით 

შევსება / სინამდვილისგან დისტანცირება 
(ბ) რეალობის და ფიქციის ზღვარზე / მწერლისთვის სულ უფრო ძნელია / რეალისტური 

შინაარსით შევსება / სინამდვილისგან დისტანცირება 
(გ) უკვე, რეალობის ნაცვლად, ფიქციაში / მწერალს სულ უფრო მეტად სჭირდება / ფიქციური 

შინაარსის გამოგონება / სინამდვილის გამოგონება 
(დ) ერთ დიდ რომანში / მწერალს სულ უფრო ნაკლებად სჭირდება / ფიქციური შინაარსის 

გამოგონება / სინამდვილის გამოგონება 

ლოგიკა 
 

ამ სახის დავალებები განსხვავდება ერთმანეთისგან  წინასწარი მონაცემებისა და 
გამოსატანი დასკვნების თვალსაზრისით. ამიტომ განსაკუთრებული ყურადღება მიაქციეთ 
შეკითხვას, რომელიც ახლავს თითოეულ დავალებას,  და მოცემული ვარიანტებიდან აირჩიეთ 
შესაბამისი პასუხი.  

ზოგიერთ შეკითხვაზე პასუხის გაცემას გაგიადვილებთ მონაცემების გამოსახვა ნახაზის 
ან დიაგრამის ფორმით. 
 
11. დედამ ოჯახის წევრებისთვის საახალწლო საჩუქრები შეიძინა, სხვადასხვა ყუთში მოათავსა 
და ნაძვის ხესთან ერთ რიგად დააწყო. ერთ ყუთში დევს ხელთათმანები, ერთში – მაისური, 
ერთში – ქუდი, ერთში კი – კაშნე. საჩუქრები სხვადასხვა ფერისაა: თეთრი, წითელი, ლურჯი, 
მწვანე. გარდა ამისა, ცნობილია: 
• მარცხნიდან პირველ ყუთში დევს ლურჯი საჩუქარი, ხოლო მეორეში – მაისური. 
• თეთრსაჩუქრიანი ყუთის მარჯვნივ დევს ყუთი, სადაც კაშნეა, ხოლო მარცხნივ – ყუთი 

წითელი საჩუქრით. 
• ხელთათმანები არ არის თეთრი ფერის. 
 
ქვემოთ მოცემულთაგან რომელ სტრიქონშია სწორად მითითებული, რა ფერისაა თითოეული 
საჩუქარი? 
 

ხელთათმანები  მაისური  ქუდი   კაშნე 
(ა)  ლურჯი   წითელი  თეთრი  მწვანე 
(ბ)  თეთრი   წითელი  ლურჯი   მწვანე   
(გ)  წითელი   ლურჯი  მწვანე   თეთრი 
(დ)  ლურჯი   მწვანე   თეთრი  წითელი 
(ე)  თეთრი   ლურჯი  მწვანე   წითელი 
 
 
12. მოცემულია: 
• უმაღლესი სასწავლებლის ყველა სტუდენტს მიღებული აქვს საშუალო განათლება. 
 
ქვემოთ ჩამოთვლილთაგან რომელი დებულება უნდა ავიღოთ მეორე წანამძღვრად, რათა 
დავასკვნათ: უმაღლესი სასწავლებლის ყველა სტუდენტს გავლილი აქვს სამოქალაქო 
თავდაცვის კურსი? 
 
(ა) სამოქალაქო თავდაცვის კურსს მხოლოდ საშუალო განათლების მქონე პირები გადიან 
(ბ) ყველას, ვისაც გავლილი აქვს სამოქალაქო თავდაცვის კურსი, მიღებული აქვს საშუალო 

განათლება 
(გ) საშუალო განათლება მხოლოდ უმაღლესი სასწავლებლის სტუდენტებს აქვთ მიღებული 
(დ) სამოქალაქო თავდაცვის კურსს გადიან მხოლოდ უმაღლესი სასწავლებლის სტუდენტები 
(ე) საშუალო განათლების მქონე ყველა პირს გავლილი აქვს სამოქალაქო თავდაცვის კურსი 

13. შოტლანდიის ჩრდილოეთში, ოკეანის სანაპიროსთან აღმოჩენილ ერთ-ერთ უძველეს 
საცხოვრებელ კომპლექსში, სკარა ბრეიში, ყველა საცხოვრებელ სახლში შემორჩენილია 
თავისებური კერა, რომელიც გასათბობად და საკვების მოსამზადებლად გამოიყენებოდა. 
ვინაიდან ცნობილია, რომ მკაცრი კლიმატური პირობების გამო დასახლების ტერიტორია 
არასოდეს ყოფილა დაფარული ტყის საფარით, არქეოლოგებმა ივარაუდეს, რომ სკარა ბრეის 
მოსახლეები საწვავად ტორფს იყენებდნენ. 
 
ქვემოთ ჩამოთვლილთაგან რომელი ვითარება დააყენებდა ეჭვქვეშ არქეოლოგთა ვარაუდს? 
 
(ა) მსგავს კლიმატურ პირობებში არსებულ სხვა ძველ დასახლებებში საწვავად იყენებდნენ 

შინაური პირუტყვის ნაკელს, თუმცა, გათხრებმა დაადასტურა, რომ სკარა ბრეიში 
მეცხოველეობას არ მისდევდნენ 

(ბ) სკარა ბრეის სანაპიროებზე უხვად მოიპოვება წყალმცენარეები, რომლებიც ენერგიის კარგი 
წყაროა, თუმცა, ქიმიურმა ანალიზმა არ დაადასტურა ნასახლარებში წყალმცენარეების წვის 
სპეციფიკური პროდუქტის არსებობა  

(გ) სკარა ბრეის კლიმატური პირობებისა და მცენარეული საფარის ცვალებადობის 
ტენდენციების ანალიზმა აჩვენა, რომ ამ ტერიტორიაზე საუკეთესო პირობებია შექმნილი 
ტორფის სქელი ფენების წარმოსაქმნელად 

(დ) ოკეანის დინება სკარა ბრეის სანაპიროზე გამორიყავს დიდი რაოდენობით ხე-ტყის 
ნარჩენებს, რომლებიც სამხრეთის საუკუნოვანი ტყეებიდან ოკეანეში ჩააქვს ადიდებულ 
მდინარეებს  

(ე) სკარა ბრეის ნასახლარის ტერიტორია ქვით ნაშენები სახლების ნანგრევებით იყო მოფენილი, 
ხოლო კერიის ადგილას ბალახისა და ხავსის კვალი შეინიშნებოდა.  

 
 
14.  ანიმ კონცერტზე მოსაწვევი ბარათი მიიღო. მისთვის ბარათის გამოგზავნა მხოლოდ მისი 
ოთხი მეგობრიდან ერთ-ერთს შეეძლო. ანიმ ჰკითხა მეგობრებს: “ვინ გამომიგზავნა მოსაწვევი 
ბარათი?” 

ნიკა: მოსაწვევი ბარათი ლუკამ გამოგიგზავნა. 
ლუკა: არა, მე არ გამომიგზავნია. 
გიორგი: მე არ გამომიგზავნია. 
თიკა: ბიჭებიდან მხოლოდ ერთი ამბობს სიმართლეს. 

 
ქვემოთ ჩამოთვლილთაგან რომელი შემთხვევაა შესაძლებელი? 
 
(ა) სიმართლე თქვა თიკამაც და გიორგიმაც 
(ბ) სიმართლე თქვა თიკამაც და ნიკამაც 
(გ) თიკამ იცრუა, ბიჭებიდან ორმა თქვა სიმართლე  
(დ) თიკამ იცრუა, ხოლო სამივე ბიჭმა სიმართლე თქვა 
(ე) თიკამ სიმართლე თქვა, ლუკამ კი იცრუა 

წაკითხული ტექსტის გააზრება 
ყურადღებით წაიკითხეთ და გაიაზრეთ ტექსტი. თითოეული შეკითხვის სავარაუდო 

პასუხებიდან აირჩიეთ ის ვარიანტი, რომელიც მართებულია მოცემული ტექსტის მიხედვით.  
 

  იტალიელი მხატვარი და მეცნიერი – ლეონარდო და ვინჩი – დაკვირვებით სწავლობდა 
ფრინველთა ფრენის თავისებურებას. ჩვენამდე მოაღწია მისმა ჩანახატებმა და შენიშვნებმა, 
რომლებიც საფრენ აპარატს ეხება. მან პირველმა მოგვცა ფრენის თეორიული დასაბუთება, 
ჰაერზე მძიმე აპარატების (ჰელიკოპტერი, პარაშუტი) შექმნის იდეა. ლეონარდოს აქვს ასეთი 
გამონათქვამი: „ფრინველი ერთგვარი აპარატია, რომლის მოძრაობა ექვემდებარება 
მათემატიკის კანონებს. შესაბამისად, ადამიანმა უნდა შეძლოს ასეთი აპარატის შექმნა”. მასვე 
ეკუთვნის ჩანაწერი: „წადი მილანის სიმაგრის მახლობელ თხრილებში, რათა დააკვირდე 
ნემსიყლაპიების ფრენას”. ამ სიტყვებიდან რამდენიმე საუკუნის შემდეგ ნემსიყლაპიების 
საფრენი აპარატის შესწავლამ გახსნა ერთი ისეთი საიდუმლო, რომელიც მეტად მნიშვნელოვანი 
აღმოჩნდა ავიაციის შემდგომი განვითარებისთვის.  
 ცნობილია, რომ ბუნება ფრინველისა თუ მწერის საფრენ აპარატს ხანგრძლივი დროის 
მანძილზე „აგებდა”. არსებობს გარკვეული თანაფარდობა ფრინველის სხეულის წონასა და ფრთების 
შლილს შორის. სხვადასხვა ფრინველისთვის განსაზღვრულია ფრთების მოქნევის სიხშირეც. 
მაგალითად, სვავი, რომლის ფრთების შლილი სხეულის სიგრძეს თითქმის 3-ჯერ აღემატება, ერთი 
წამის განმავლობაში ფრთებს ერთხელ მოიქნევს, ხოლო ხოხობი, კაკაბი, მწყერი, რომელთა გაშლილი 
ფრთები 1,5-ჯერ აღემატება სხეულის სიგრძეს, წამში ფრთებს 5-ჯერ მოიქნევენ.  
 ფრინველთა განვითარების ისტორია გვიჩვენებს, რომ სხეულის გიგანტური ზომა მათთვის 
„არაეკონომიურია”. სხეულის ზომის მეტისმეტი ზრდა განაპირობებდა მასიური კუნთოვანი სისტემისა 
და ჩონჩხის განვითარებას, შესაბამისად კი საჭიროებდა ჭარბ საკვებს, რაც, თავისთავად, არცთუ იოლი 
მოსაპოვებელი იყო. უნდა აღინიშნოს ის ნაკლიც, რომელიც ზოგიერთ დიდი ზომის ფრინველს 
ახასიათებს. წეროებს არ შეუძლიათ ადგილიდან აფრენა. ისინი „სტარტს” იღებენ მხოლოდ მას შემდეგ, 
რაც რამდენიმე ათეულ ნაბიჯს გაირბენენ მიწაზე. ზოგიერთი ფრინველი აფრენას იწყებს ხეების 
ტოტებიდან ან კლდეებიდან. მიუხედავად ამისა, ფრთოსნები წონასთან შეფარდებით გაცილებით 
უფრო ნაკლებ ენერგიას ხარჯავენ, ვიდრე ადამიანის მიერ შექმნილი აპარატები.  

 გასული საუკუნის 30-იან წლებში ხშირი იყო საჰაერო კატასტროფები. მეცნიერებმა 
შეისწავლეს ავიაკატასტროფის შედეგად დაშლილი თვითმფრინავის ნაწილები, რომლებსაც 
ხანძრის ან აფეთქების კვალი არ აჩნდა. გამოირკვა, რომ ავიაკატასტროფა თვითმფრინავის 
არასწორი კონსტრუირების შედეგი იყო. თვითმფრინავის მიერ გარკვეული სიჩქარის გადალახვის 
შემდეგ აეროდინამიკური ძალების მოქმედებით იწყებოდა ფრთის რხევითი მოძრაობა, ტკაცუნი, 
იშლებოდა საფრენი აპარატი. ამ მოვლენას „ფლატერი” (ინგ. – თრთოლვა)  უწოდეს. 

 უცნაურია, მაგრამ ფაქტია, რომ თანამედროვე თვითმფრინავებს უფრო მეტი აქვთ 
საერთო მწერებთან, ვიდრე ფრინველებთან. ნემსიყლაპიების საფრენი აპარატის შესწავლის 
შედეგად გაირკვა, რომ ამ მწერებს ფრთების კიდეებზე აქვთ გამსხვილება, რომლის 
დანიშნულება, როგორც ჩანს, უნდა იყოს მწერის ფრთის დამძიმება და ვიბრაციის თავიდან 
აცილება. ავიაკონსტრუქტორებმა ისარგებლეს აღმოჩენით და თვითმფრინავის ფრთებიც 
დაამძიმეს, რითაც აღკვეთეს ფლატერის საშიშროება. 

თანამედროვე რეაქტიული საფრენი აპარატების სიჩქარე ნებისმიერი ცოცხალი არსების 
სიჩქარეს მნიშვნელოვნად აღემატება. სამგზავრო თვითმფრინავი 25-ჯერ უფრო სწრაფად 
დაფრინავს, ვიდრე – ნემსიყლაპია, და 90-ჯერ უფრო სწრაფად, ვიდრე – პეპელა. მაგრამ გაირკვა, 
რომ თვითმფრინავი საათში გადის მანძილს, რომელიც 15 000-ჯერ აღემატება მის სიგრძეს, ხოლო, 
ვთქვათ, ბაზი (ერთგვარი მწერი) – მანძილს, რომელიც მილიონჯერ მეტია მის სიგრძეზე. 

15. ლეონარდო და ვინჩის დამსახურებაა ის, რომ მან:  
 
(ა) პირველმა მოგვცა ფრენის თეორიული დასაბუთება და შექმნა ჰაერზე მძიმე აპარატები: 

ჰელიკოპტერი, პარაშუტი 
(ბ) შეისწავლა ფრინველთა ფრენის თავისებურება და ფრინველის საფრენი აპარატი 

მათემატიკურ კანონებს დაუქვემდებარა  
(გ) მიგვითითა ცოცხალი ბუნების შესახებ არსებული ცოდნის გამოყენებით საინჟინრო 

ამოცანათა გადაწყვეტის შესაძლებლობაზე 
(დ) გახსნა ერთი ისეთი საიდუმლო, რომელიც ძალზე მნიშვნელოვანი აღმოჩნდა ავიაციის 

შემდგომი განვითარებისთვის  
 
 
 
16. რა თანაფარდობაზეა საუბარი II აბზაცში? 
 
(ა) რაც უფრო ხანგრძლივი დროის მანძილზე „აგებდა” ბუნება ფრინველის საფრენ აპარატს, მით 

მეტია მისი ფრთების შლილი და ნაკლებია ფრთების მოქნევის სიხშირე 
(ბ) რაც უფრო მეტია ფრინველის სხეულის წონა, მით უფრო მეტია მისი ფრთების შლილი და 

მეტია ფრთების მოქნევის სიხშირე  
(გ) რაც უფრო მეტია ფრინველის სხეულის სიგრძე, მით უფრო მცირეა მისი ფრთების შლილი, 

მაგრამ დიდია ფრთების მოქნევის სიხშირე  
(დ) რაც უფრო მეტჯერ აღემატება ფრთების შლილი ფრინველის სხეულის სიგრძეს, მით უფრო 

მცირეა მისი ფრთების მოქნევის სიხშირე დროის გარკვეულ მონაკვეთში  
 
 
 
17. ტექსტში ყურადღება გამახვილებულია დიდი ზომის ფრინველებისთვის დამახასიათებელ 
ნაკლზე. ჩამოთვლილთაგან რომელი წინადადება გამოხატავს მას?  
 
(ა) დიდი ზომის ფრინველები წონასთან შედარებით გაცილებით ნაკლებ ენერგიას ხარჯავენ, 

ვიდრე – ადამიანის მიერ შექმნილი აპარატები 
(ბ) დიდი ზომის ზოგიერთ ფრინველს აფრენა შეუძლია მხოლოდ მას შემდეგ, რაც მიწაზე 

რამდენიმე ნაბიჯს გაირბენს 
(გ) წეროები აფრენას იწყებენ ხის ტოტებიდან, მაშინ, როდესაც ზოგიერთ სამხედრო 

თვითმფრინავს შეუძლია ადგილიდან აფრენა  
(დ) ჭარბი საკვების მოსაპოვებლად დიდი ზომის ფრინველებს სჭირდებათ მასიური კუნთოვანი 

სისტემა 

18. ტექსტის მიხედვით, რა მიმართებაა სამგზავრო თვითმფრინავისა და ერთ-ერთი მწერის 
ფრენის გარკვეულ მახასიათებელს შორის?  
 
(ა) ნემსიყლაპია 25-ჯერ ნელა დაფრინავს, ვიდრე – თვითმფრინავი და 90-ჯერ უფრო სწრაფად, 

ვიდრე – პეპელა  
(ბ) ბაზი საათში გადის მანძილს, რომელიც მილიონჯერ აღემატება მისსავე სიგრძეს, ხოლო 

თვითმფრინავი საათში გადის მანძილს, რომელიც მხოლოდ 15 000-ჯერ მეტია მისსავე 
სიგრძეზე 

(გ) პეპელა საათში გადის მანძილს, რომელიც მილიონჯერ აღემატება მისსავე სიგრძეს, ხოლო 
თვითმფრინავი ამავე დროში გადის მანძილს, რომელიც 90-ჯერ მეტია მისსავე სიგრძეზე 

(დ) თვითმფრინავის სიჩქარე მნიშვნელოვნად აღემატება ნებისმიერი მწერის სიჩქარეს, თუმცა 
ბაზი მილიონჯერ მეტ მანძილს გადის საათში, ვიდრე – თვითმფრინავი 

 
 
 
19. ტექსტის დასაწყისში ნახსენებია – „საიდუმლოს გახსნა”. რომელ საიდუმლოზეა საუბარი?  
 
(ა) რატომ ექვემდებარება ფრინველთა მოძრაობა მათემატიკის კანონებს  
(ბ) რატომ აქვთ თანამედროვე თვითმფრინავებს უფრო მეტი საერთო მწერებთან, ვიდრე – 

ფრინველებთან  
(გ) რა განაპირობებს იმას, რომ მწერები ერთ საათში საკუთარ სიგრძესთან შედარებით 

გაცილებით მეტ მანძილს გადიან, ვიდრე – თვითმფრინავები  
(დ) რა გზითაა შესაძლებელი საფრენ აპარატთა ფრთების ვიბრაციის თავიდან აცილება  
 
 
 
20. ქვემოთ ჩამოთვლილთაგან რომელი დასკვნის გამოტანა შეიძლება ტექსტის საფუძველზე? 
 
(ა) მიუხედავად იმისა, რომ თანამედროვე საფრენი აპარატების შესაძლებლობები მრავალი 

პარამეტრით აღემატება ფრინველებისა და მწერებისას, ამ უკანასკნელთ აქვთ საფრენოსნო 
უნარები, რომლებიც ჯერჯერობით მიუღწეველია ავიაციისთვის 

(ბ) მიუხედავად იმისა, რომ ფრთოსნები წონასთან შეფარდებით გაცილებით უფრო ნაკლებ 
ენერგიას ხარჯავენ, ვიდრე ადამიანის მიერ შექმნილი აპარატები, ისინი ბევრად უფრო 
„არაეკონომიურნი” არიან  

(გ) ავიაკონსტრუქტორებმა შეიძლება ისარგებლონ აღმოჩენით, რომელიც ეხება ნემსიყლაპიების 
ფრთების აგებულებას და აღკვეთონ აეროდინამიკური ძალების მოქმედება 

(დ) ავიაციის შემდგომი განვითარება შეუძლებელია ცოცხალ არსებათა საფრენი აპარატების 
შესწავლისა და კონსტრუირების გარეშე 

ანალოგიები 
ამ სახის დავალებებში მოცემულია მუქი შრიფტით გამოკვეთილი ორი სიტყვა (საწყისი 

წყვილი), რომელთა მნიშვნელობებს შორის არსებობს გარკვეული მიმართება. დაადგინეთ, რა სახისაა 
ეს მიმართება.  

სავარაუდო პასუხთა ყოველ ვარიანტში ასევე მოცემულია მნიშვნელობით  ურთიერთ-
დაკავშირებული სიტყვების წყვილი. აირჩიეთ მათგან ის წყვილი, რომელშიც სიტყვათა 
მნიშვნელობებს შორის მიმართება საწყის წყვილში არსებული მიმართების მსგავსია 
(ანალოგიურია). პასუხის არჩევისას გაითვალისწინეთ წყვილებში სიტყვათა თანმიმდევრობა.                
 
21. ცული : ნაფოტი 
(ა) კალამი : რვეული  
(ბ) ნემსი : ნაქარგი 
(გ) ნამგალი : ბეღელი 
(დ) გუთანი : ბელტი 
(ე) ფანქარი : სათლელი  
 
22. სამხატვრო სტუდია : ფუნჯი 
(ა) ობსერვატორია : ტელესკოპი  
(ბ) საავადმყოფო : მედიკამენტი 
(გ) სტადიონი : ტრიბუნა 
(დ) სცენა : დეკორაცია 
(ე) სტამბა : პუბლიკაცია  
 
23. სიცივე : ყინვა 
(ა) კომპრომისი : დათმობა 
(ბ) შექება : ხოტბის შესხმა 
(გ) წარმატება : დაჯილდოება 
(დ) დარიგება : რჩევის მიცემა 
(ე) შეთანხმება : მიღწევა  
 
24. დინებას მიჰყვება : მიცურავს 
(ა) აკვირდება : უმზერს  
(ბ) მღერის : ღიღინებს 
(გ) მიჰყავს : მიაქროლებს 
(დ) ეჭიდება : უსხლტება  
(ე) ესმის : უსმენს 
 
25. თანაუგრძნობს : გულშემატკივარი 
(ა) ხედნის : მხედარი 
(ბ) ახლავს : ახლობელი 
(გ) ჭვრეტს : მჭვრეტელი 
(დ) სჯის : განსასჯელი 
(ე) იხსენებს : მომხსენებელი   

26. ინტუიცია : მიხვედრა    
(ა) ქცევა : მოტივაცია 
(ბ) ემოცია : რეგულაცია  
(გ) წარმოსახვა : ილუზია 
(დ) შეგრძნება : მხედველობა 
(ე) იმუნიტეტი : ჯანმრთელობა  
   
27. გამოთქმით : მონოტონურად 
(ა) თხოვნა : თამამად  
(ბ) განმარტება : გასაგებად 
(გ) შეფასება : ობიექტურად  
(დ) დაიმედება : პესიმისტურად 
(ე) გაქარწყლება : სრულად   
 
 
 
წინადადებების შევსება 

მოცემულია წინადადებები, რომლებშიც გამოტოვებულია რამდენიმე სიტყვა. 
გამოტოვებული სიტყვები წინადადებაში ხაზებითაა აღნიშნული. ერთი ხაზი ზოგჯერ ერთ 
სიტყვას გულისხმობს, ზოგჯერ კი – რამდენიმეს.  

სავარაუდო პასუხთა ყოველი ვარიანტი შეიცავს სიტყვათა ჯგუფს, რომლის ნაწილები 
ერთმანეთისგან დახრილი ხაზებითაა (/) გამიჯნული. აირჩიეთ პასუხის ის ვარიანტი, რომლის 
თითოეული ნაწილის თანმიმდევრულად ჩასმა შესაბამის გამოტოვებულ ადგილებში 
აზრობრივად გამართულ წინადადებას მოგვცემს.  
 
 
28. ყოველი ადამიანი ფიქრობს, რომ თანასწორობა სამართლიანობის მოთხოვნაა, ––––– იქ, 
სადაც, მისი აზრით, საზოგადოებისთვის ––––– . ის, ვინც ფიქრობს, რომ წოდებრივი 
განსხვავებები ––––– მიიჩნევს სიმდიდრისა და სოციალური პრივილეგიების ––––– 
განაწილებას; ხოლო ვისაც ასეთი ––––– მიაჩნია, ფიქრობს, რომ ის ––––– არის. 
 
(ა) თუმცა მხოლოდ / მავნებელია უთანასწორობა / სასარგებლოა, უსამართლობად არ / 

თანაბრად / თანასწორობა სასარგებლოდ / სამართლიანიც 
(ბ) მაგრამ არა / სასარგებლოა უთანასწორობა / სასარგებლოა, უსამართლობად არ / 

არათანაბრად / უთანასწორობა სასარგებლოდ არ / უსამართლობაც  
(გ) თუმცა მხოლოდ / სასარგებლოა თანასწორობა / მავნებელია, სამართლიანად არ / 

არათანაბრად / უთანასწორობა სასარგებლოდ არ / სამართლიანიც 
(დ) მაგრამ არა / მავნებელია თანასწორობა / მავნებელია, სამართლიანად / თანაბრად / 

თანასწორობა სასარგებლოდ / უსამართლობაც  

29.  ––––– , რომ ვაჟამ ––––– მოუხმო ––––– საჩვენებლად, არამედ, პირიქით, ––––– . 
 
(ა) ბუნებრივი როდია / ეთნოსურ სამყაროსა და დიალექტს / არა უნივერსალურის / 

პროვინციულის გამოსახატავად  
(ბ) ბუნებრივია / ეთნოსურ სამყაროსა და დიალექტს კი არ / პროვინციულის / საზოგადოსა და 

უნივერსალურს  
(გ) პარადოქსია / ეთნოსურ სამყაროსა და დიალექტს კი არ / უნივერსალურის / საზოგადოსა და 

არასპეციფიკურს  
(დ) პარადოქსია / ეთნოსურ სამყაროსა და დიალექტს / არა პროვინციულის / უნივერსალურის 

გამოსახატავად 
 
 
30. ცნობილია ჯონ რასკინის ფრაზა თვალის “უმანკოების” შესახებ: “სინამდვილის ამსახველი 
ჭეშმარიტი ხედვა ––––– , საგნის ––––– ჩვენი შემეცნების, გამოცდილების და სწავლის შედეგია.” 
ამგვარი გამონათქვამები აქვთ XIX საუკუნის სხვა თეორეტიკოსებსაც. მათში ––––– , რომ 
ყოველგვარი ცნებისა და ცოდნის უკუგდება ––––– მხატვარს, ჩასწვდეს ხილული სამყაროს 
ჭეშმარიტ არსს. 
 
(ა) არის მხოლოდ სიბრტყეზე ფერების მონაცვლეობის აღქმა / შესახებ ყოველი სხვა წარმოდგენა 

კი / იკვეთება ის აზრი / შესაძლებლობას აძლევს 
(ბ) მხოლოდ სიბრტყეზე ფერების მონაცვლეობის აღქმას როდი გულისხმობს / ნამდვილი არსის 

წვდომა / იკვეთება ის აზრი / შესაძლებლობას აძლევს 
(გ) არის მხოლოდ სიბრტყეზე ფერების მონაცვლეობის აღქმა / ნამდვილი არსის წვდომა 

სწორედ / უარყოფილია მოსაზრება / ხელს უშლის 
(დ) მხოლოდ სიბრტყეზე ფერების მონაცვლეობის აღქმას როდი გულისხმობს / შესახებ ყოველი 

წარმოდგენა / უარყოფილია მოსაზრება / ხელს უშლის 

ლოგიკა 
 

ამ სახის დავალებები განსხვავდება ერთმანეთისგან  წინასწარი მონაცემებისა და 
გამოსატანი დასკვნების თვალსაზრისით. ამიტომ განსაკუთრებული ყურადღება მიაქციეთ 
შეკითხვას, რომელიც ახლავს თითოეულ დავალებას,  და მოცემული ვარიანტებიდან აირჩიეთ 
შესაბამისი პასუხი.  

ზოგიერთ შეკითხვაზე პასუხის გაცემას გაგიადვილებთ მონაცემების გამოსახვა ნახაზის 
ან დიაგრამის ფორმით. 
 
31. სტატისტიკური მონაცემების მიხედვით, კერძო სექტორში დასაქმებული სპეციალისტის 
შემოსავალი საშუალოდ 50%-ით აღემატება იმავე კვალიფიკაციის მქონე სპეციალისტის 
შემოსავალს საჯარო სამსახურში. ამის მიუხედავად, საჯარო სამსახურში მაღალი 
კვალიფიკაციის სპეციალისტების ნაკლებობა არ არის. ექსპერტმა ივარაუდა, რომ საჯარო 
მოხელეების მუშაობის ძირითადი მოტივი არ არის ფინანსური დაინტერესება. 
 
ქვემოთ ჩამოთვლილთაგან რომელი ვითარება აყენებს ეჭვქვეშ ამ ვარაუდს? 
 
(ა) კერძო სექტორში დასაქმებული სპეციალისტებისთვის თანამდებობრივი დაწინაურების და, 

შესაბამისად, ანაზღაურების გაზრდის ალბათობა უფრო მცირეა, ვიდრე – საჯარო 
სამსახურში დასაქმებულთათვის 

(ბ) საჯარო სამსახურებში სპეციალისტების კვალიფიკაციის მიმართ ბევრად უფრო მაღალი 
მოთხოვნებია, ვიდრე – კერძო სექტორში  

(გ) კერძო სექტორში მოსამსახურეებს სამუშაოს შენარჩუნების თვალსაზრისით უფრო მეტი 
სტაბილურობის განცდა აქვთ, ვიდრე – საჯარო სექტორში დასაქმებულ სპეციალისტებს  

(დ) კერძო სექტორში დიდი მოთხოვნაა კვალიფიციურ სპეციალისტებზე, შესაბამისად, კერძო 
კომპანიები ცდილობენ, საუკეთესო პირობები შესთავაზონ თანამშრომლებს 

(ე) საჯარო სამსახურში ახალგაზრდა სპეციალისტებს დასაქმების გაცილებით ნაკლები 
პერსპექტივები აქვთ, ვიდრე კერძო სექტორში 

 
 
 
32.  მოცემულია სამი წინადადება: 

I. ყველა კაჭკაჭი ქურდბაცაცაა. 
II. ზოგიერთი ქურდბაცაცა გალიაში ზის. 
III. ზოგიერთი კაჭკაჭი გალიაში ზის. 

 
ქვემოთ ჩამოთვლილთაგან რომელი დებულება აღწერს სწორად ამ წინადადებებს შორის 
მიმართებას? 
 
(ა) I და II წინადადებებიდან გამომდინარეობს III 
(ბ) I და III წინადადებებიდან გამომდინარეობს II 
(გ) II და III წინადადებებიდან გამომდინარეობს I 
(დ) III წინადადებიდან გამომდინარეობს II 
(ე)არც ერთი მათგანი არ გამომდინარეობს დანარჩენი ორიდან 

33. სამი გოგონა მსჯელობს იმის შესახებ, თუ რამდენი რვეულია საწერი მაგიდის დახურულ 
უჯრაში: 

ელენე: ყველას თითო რვეული მაინც შეგვხვდება. 
ანა: უჯრაში რვეულების რაოდენობა სამზე ნაკლებია.  
ლიკა: უჯრა ცარიელი არ არის. 

 
რამდენი რვეული დევს უჯრაში, თუ ცნობილია, რომ გოგონებიდან მხოლოდ ერთი ამბობს 
სიმართლეს? 
 
(ა) სამზე მეტი 
(ბ) სამი 
(გ) მხოლოდ ორი 
(დ) მხოლოდ ერთი 
(ე) არც ერთი       
 
 
 
34. მოცემულია: 

• ყველა კარგი მომღერალი კარგი მუსიკოსია. 
• კარგი მომღერლები ყველა ქვეყანაში არიან. 
• საქართველოში ბევრი კარგი მუსიკოსია. 

 
მაშასადამე, საქართველოში ბევრი კარგი მომღერალია. 
 
ეს დასკვნა: 
(ა) გამომდინარეობს პირველი და მეორე წანამძღვრებიდან 
(ბ) გამომდინარეობს პირველი და მესამე წანამძღვრებიდან 
(გ) გამომდინარეობს მეორე და მესამე წანამძღვრებიდან 
(დ) გამომდინარეობს სამივე წანამძღვრიდან ერთად 
(ე) არ გამომდინარეობს მოცემული წანამძღვრებიდან   

წაკითხული ტექსტის გააზრება 
ყურადღებით წაიკითხეთ და გაიაზრეთ ტექსტი. თითოეული შეკითხვის სავარაუდო 

პასუხებიდან აირჩიეთ ის ვარიანტი, რომელიც მართებულია მოცემული ტექსტის მიხედვით.  
 
კომუნიკაციის პროცესი, სამეტყველო ნიშნების გარდა, არავერბალური ნიშნების 

გამოყენებასაც გულისხმობს. არავერბალური სიგნალების ამოკითხვა ეფექტური კომუნიკაციის 
მნიშვნელოვანი პირობაა, რადგან ის თანამოსაუბრის გრძნობებისა და აზრების წვდომაში 
გვეხმარება. ერთ-ერთ არავერბალურ გამომხატველ საშუალებას ოპტიკურ-კინესთეტიკური 
ნიშნების სისტემა წარმოადგენს, რომელიც ჟესტებს, მიმიკას, პანტომიმიკას მოიცავს. მათი 
მნიშვნელობა განსაკუთრებით დიდია სხვადასხვა ენაზე მოსაუბრე ადამიანთა კომუნიკაციის 
პროცესში. ჟესტიკულაცია ამ შემთხვევაში რჩება კომუნიკაციის ერთადერთ საშუალებად. 
თუმცა, ესა თუ ის ჟესტი შესაძლოა სხვადასხვა მნიშვნელობით იქნეს გამოყენებული. 
მაგალითად, თავის დახრა, დაქნევა ჩვენთან დასტურის, ხოლო ბულგარელებთან, პირიქით, 
უარყოფის ნიშანია. დრამატული ხელოვნების პედაგოგები ასწავლიან მსახიობებს სპეციფიკურ 
ჟესტებს და ემოციის გამოხატვის ფორმებს, რომლებიც მაყურებლებში სათანადო გრძნობებს 
აღძრავს. ადამიანი ბავშვობიდანვე ეუფლება ემოციების გამოხატვის არავერბალურ 
საშუალებებს და სწავლობს ამ სიგნალების “ამოკითხვას”.  

არავერბალური კომუნიკაციის ერთ-ერთ ფორმას – მეტყველების თანმხლებ ხმოვან 
გამომხატველ ხერხებს – პარალინგვისტიკა შეისწავლის. მეტყველების პროცესში პაუზის 
გაკეთება და სხვა დამატებითი ნიშნები, ვთქვათ, გაცინება, ხმის აწევა, თვით მეტყველების 
ტემპი პარალინგვისტური ინფორმაციის ნიმუშებია. არავერბალური კომუნიკაციის ეს სისტემა 
დამატებითი სიტყვიერი მნიშვნელობებით კი არ ამდიდრებს ვერბალურ ინფორმაციას, არამედ 
აფიქსირებს მოლაპარაკის დამოკიდებულებას ნათქვამისა და თანამოსაუბრის მიმართ. ერთ-
ერთ ექსპერიმენტში ცდისპირები უსმენდნენ ორი ადამიანის ხუთწუთიანი საუბრის ჩანაწერს, 
თითოეული მათგანის ხმა სხვადასხვა დინამიკიდან ისმოდა. A მოსაუბრის ხმის სიმაღლე 75 
დეციბელი იყო, ხოლო B მოსაუბრისა – 70 დეციბელი. ამ თითქმის შეუმჩნეველმა სხვაობამ 
განაპირობა ის, რომ ცდისპირები მეტ ყურადღებას აქცევდნენ A მოსაუბრეს, უფრო 
მნიშვნელოვან როლს მიაწერდნენ მას საუბრის წარმართვაში და ახასიათებდნენ, როგორც 
უფრო ლოგიკურად მოაზროვნე და კეთილგანწყობილ ადამიანს. როდესაც დინამიკები ისე 
დაარეგულირეს, რომ უფრო ხმამაღლა უკვე B საუბრობდა, შთაბეჭდილება, თითქოს A 
დომინირებდა საუბრისას, გაცილებით შესუსტდა. ამასთანავე, უფრო კეთილგანწყობილ და 
ლოგიკურად მოაზროვნე პიროვნებად B  აღიქმებოდა.  
 კომუნიკაციის კონტექსტის უმნიშვნელოვანესი მახასიათებელია კომუნიკაციის 
მონაწილეთა პოზიცია (განთავსება) სივრცესა და დროში. მაგალითად, პარტნიორების 
ერთმანეთის პირისპირ ყოფნა კონტაქტის დამყარებას, მის ხანგრძლივობას ხელს უწყობს. 
საუბრის დროს სათანადო დისტანციის დაცვა შეიძლება იყოს პარტნიორისადმი პატივისცემის 
გამომხატველი ან, პირიქით, უპატივცემულობას, მოურიდებლობას ნიშნავდეს. დროის 
ფაქტორსაც აქვს გარკვეული სემანტიკური დატვირთვა. მაგალითად, დიპლომატიურ 
მოლაპარაკებაზე დროულად მისვლა მოლაპარაკების მონაწილეებისადმი პატივისცემის 
გამოხატულებაა, ხოლო დაგვიანება – პირიქით. 
 ამრიგად, არავერბალურ საკომუნიკაციო სისტემებს მნიშვნელოვანი წვლილი შეაქვს 
კომუნიკაციის პროცესში. ხშირად პირველი შთაბეჭდილება თანამოსაუბრის შესახებ სწორედ 
არავერბალური ფაქტორების ზეგავლენით იქმნება. ისინი არა მარტო აძლიერებს ვერბალური 
ინფორმაციის ზემოქმედებას, არამედ კომუნიკაციის პარტნიორთა განწყობასაც ავლენს და 
მნიშვნელოვან როლს ასრულებს ადამიანთა ქცევის რეგულირებაში.                            

35. როდის შეიძლება იქცეს ოპტიკურ-კინესთეტიკური საშუალებები თანამოსაუბრეთა შორის 
გაუგებრობის წარმოშობის მიზეზად? 
 
(ა) როდესაც სხვადასხვა კულტურის წარმომადგენელ ადამიანებს უჭირთ ერთმანეთის გაგება  
(ბ) როდესაც თანამოსაუბრეებმა იციან, რომელ არავერბალურ ნიშნებს იყენებს, ჩვეულებრივ, 

მათი პარტნიორი 
(გ) როდესაც ერთსა და იმავე არავერბალურ სიგნალებს თანამოსაუბრეები განსხვავებული 

მნიშვნელობით იყენებენ 
(დ) როდესაც ოპტიკურ-კინესთეტიკურ სიგნალებს სხვადასხვა ენაზე მოსაუბრე ადამიანები 

იყენებენ 
 
 
36. II აბზაცში აღწერილი ექსპერიმენტის შედეგების საფუძველზე შეიძლება დავასკვნათ, რომ: 
 
(ა) პარალინგვისტური საშუალებები მნიშვნელოვან გავლენას ახდენს მსმენელის 

დამოკიდებულებაზე ნათქვამისა და მოსაუბრის მიმართ 
(ბ) პარალინგვისტურ საშუალებებს შორის ყველაზე ეფექტურია ხმამაღლა საუბარი 
(გ) მეტყველების თანმხლები ხმოვანი გამომხატველი ნიშნების საფუძველზე ნათქვამის მიმართ 

შექმნილი დამოკიდებულება ჩაენაცვლება ხოლმე სიტყვიერ მნიშვნელობებს 
(დ) მეტყველების თანმხლები ხმოვანი გამომხატველი ხერხები მნიშვნელოვან როლს ასრულებს 

საუბრის წარმართვაში 
 
 
37. ქვემოთ ჩამოთვლილთაგან რომელი შეიძლება მივიჩნიოთ პარალინგვისტური სისტემის 
ზეგავლენის ნიმუშად? 
 
(ა) ოპერის პრემიერით მაყურებელთა უკმაყოფილება განპირობებული იყო, ძირითადად, 

მთავარი როლის შემსრულებლის ზედმეტი ემოციურობით  
(ბ) საბავშვო ბაღის აღსაზრდელი გოგონები საზეიმო კონცერტზე გასვლის წინ ერთმანეთს 

ჩურჩულით ამხნევებდნენ 
(გ) კონსილიუმზე უგულებელყვეს იმ ექიმის მოსაზრება, რომელიც მონოტონურად და 

პაუზებით საუბრობდა 
(დ) ახალბედა ორატორი ძალზე ღელავდა, თუმცა, მან შეძლო საკუთარი ემოციების 

რეგულირება და აუდიტორიისთვის ეს შეუმჩნეველი დარჩა 
 
 
 
 
 
 
 
 
 
 



17 
 

38. რატომ შეიძლება მივიჩნიოთ სივრცითი და დროითი ფაქტორები კომუნიკაციის 
არავერბალურ ნიშანთა სისტემად? 
 
(ა) სივრცითი და დროითი ფაქტორები ხშირად კომუნიკაციის მონაწილეთა 

ურთიერთდამოკიდებულების ხასიათს ავლენს  
(ბ) კომუნიკაციის სივრცითი და დროითი ფაქტორები მოსაუბრეთა ურთიერთპატივისცემას 

განაპირობებს 
(გ) სივრცითი და დროითი ფაქტორები ხელს უწყობს კომუნიკაციის პროცესის ხანგრძლივობას 
(დ) სივრცითი და დროითი ფაქტორების სემანტიკური დატვირთვა განსაზღვრავს 

კომუნიკაციის კონტექსტს 
 
 
39. ქვემოთ მოყვანილია ადამიანის არავერბალური ქცევის რამდენიმე ნიმუში: 
1. სწრაფად საუბარი  
2. წარბის შეკვრა 
3. მაგიდის თავში ჯდომა  
4. ფეხის დაბაკუნება 
 
არავერბალური კომუნიკაციის ნიშანთა რომელ სისტემებს შეესაბამება ეს ქცევები, ანუ პასუხის 
ვარიანტებიდან რომელია მართებული? 
 
(ა) 1 – ოპტიკურ-კინესთეტიკური, 2 – პარალინგვისტური, 3 – დროით-სივრცითი, 4 – 

პარალინგვისტური 
(ბ) 1 – პარალინგვისტური, 2 – დროით-სივრცითი, 3 – ოპტიკურ-კინესთეტიკური, 4 – ოპტიკურ-

კინესთეტიკური 
(გ) 1 – დროით-სივრცითი, 2 – ოპტიკურ-კინესთეტიკური, 3 – პარალინგვისტური, 4 – დროით-

სივრცითი 
(დ) 1 – პარალინგვისტური, 2 – ოპტიკურ-კინესთეტიკური, 3 – დროით-სივრცითი, 4 – ოპტიკურ-

კინესთეტიკური  
 
 
 
40. რა არის ტექსტის ძირითადი სათქმელი? 
 
(ა) ადამიანი ბავშვობიდანვე ეუფლება ემოციის გამოხატვის არავერბალურ საშუალებებს, 

რომლებიც სხვადასხვაგვარია განსხვავებულ კულტურებში  
(ბ) არავერბალური ნიშნები კომუნიკაციის პროცესში როგორც თვითგამოხატვის, ასევე 

პარტნიორზე ზემოქმედების, ანუ ქცევის რეგულაციის საშუალებებად გვევლინება 
(გ) არავერბალური სიგნალები ამდიდრებს კომუნიკაციის პროცესში პარტნიორისთვის 

მიწოდებულ ვერბალურ ინფორმაციას დამატებითი სიტყვიერი მნიშვნელობებით 
(დ) არავერბალური ფაქტორების ზეგავლენით კომუნიკაციის მონაწილეებს ექმნებათ პირველი 

შთაბეჭდილება ერთმანეთის შესახებ 

მათემატიკური ნაწილი 
 
ტესტის მათემატიკურ ნაწილზე მუშაობისას გაითვალისწინეთ: 

• ნახაზები, რომლებიც თან ერთვის ზოგიერთ დავალებას, არ არის შესრულებული 
დავალების პირობაში მითითებული ზომების ზუსტი დაცვით. ამიტომ მონაკვეთების 
სიგრძის ან სხვა სიდიდეების შესახებ დასკვნის გამოტანისას ნუ დაეყრდნობით ნახაზის 
ზომებს. ყურადღება გაამახვილეთ დავალების პირობაზე; 

• თუ ნახაზზე მოცემული სწორი ხაზის შესახებ ამოცანის პირობაში დამატებით არაფერია 
ნათქვამი, მაშინ უნდა ჩათვალოთ, რომ ეს სწორი ხაზი წრფეა ან მისი ნაწილი; 

• ტესტში გამოყენებულია რიცხვთა ჩაწერის მხოლოდ ათობითი პოზიციური სისტემა.  

მათემატიკური აღნიშვნები და ფორმულები: 

1. ნული არც დადებითია და არც უარყოფითი; 
  1 არ არის მარტივი რიცხვი. 

2. პროცენტი:  a რიცხვის k% არის . 

3. ხარისხი: an = a · a · a · ...· a  (n-ჯერ); 

   an · am = an + m    an : am = an – m    (an)m = an · m . 

4. პროპორცია: თუ , მაშინ ad = bc. 

5. სიჩქარე:   
dro

manZili
siCqare =  . 

6. საშუალო არითმეტიკული:    

raodenoba monacemTa

jami monacemTa
saSualo monacemTa =  

7. ალბათობა: თუ ყველა ელემენტარული 
ხდომილობა თანაბრად მოსალოდნელია, მაშინ 
ხდომილობის ალბათობა ტოლია ამ ხდომილობის 
ხელშემწყობ ელემენტარულ ხდომილობათა 
რაოდენობის შეფარდებისა ელემენტარულ 
ხდომილობათა საერთო რაოდენობასთან. 

თუ ამოცანის პირობაში საწინააღმდეგო არ 
არის ნათქვამი, ყოველთვის იგულისხმება, რომ 
ელემენტარული ხდომილობები თანაბრად 
მოსალოდნელია. 

8. შემოკლებული გამრავლების ფორმულები: 

     (a + b)2  =  a2 + 2ab + b2 ;       

     (a – b)2  =  a2 – 2ab + b2 ; 

     (a + b)(a – b)  =   a2 – b2 . 

9. ნახაზზე კუთხე შეიძლება 
მონიშნული იყოს კუთხის 
გვერდებს შორის ჩასმული  
პატარა რკალით, მართი  
კუთხე კი - პატარა  კვადრატით. 

               ∠A აღნიშნავს A კუთხის სიდიდეს.  

10. პარალელური წრფეები: 
ორი პარალელური წრფის მესამე 
წრფით გადაკვეთისას შიგა 
ჯვარედინა კუთხეები ტოლია: α = β. 
11. სამკუთხედი: 

• სამკუთხედის კუთხეების სიდიდეთა 
ჯამი 180°-ის ტოლია;  

• პითაგორას თეორემა: 
მართკუთხა სამკუთხედის 
ჰიპოტენუზის სიგრძის 
კვადრატი კათეტების 
სიგრძეთა კვადრატების ჯამის 
ტოლია:  
          AB2 = AC2 + BC2  

• სამკუთხედის ფართობი სამკუთხედის 
გვერდის სიგრძისა და შესაბამისი სიმაღლის  
ნამრავლის ნახევრის ტოლია:  . 
12. ოთხკუთხედი: 

• ოთხკუთხედის კუთხეების სიდიდეთა 
ჯამი 360°-ის ტოლია;  

• მართკუთხედის ფართობი მისი სიგრძისა 
და სიგანის ნამრავლის ტოლია: S = ab; 

• პარალელოგრამის ფართობი მისი 
გვერდის სიგრძისა და ამ გვერდის შესაბამისი 
სიმაღლის ნამრავლის ტოლია:  S = ah. 

13. წრე, წრეწირი: 
• წრეწირის სიგრძე მისი 

რადიუსის მიხედვით გამოითვლება 
ფორმულით:  L = 2πr;    
 π რიცხვი, მეასედის სიზუსტით, 3,14-ის ტოლია; 

• r რადიუსიანი წრის ფართობი 
გამოითვლება ფორმულით: S = πr2.  

14. მართკუთხა პარალელეპიპედი: 
• მართკუთხა პარალელეპიპედის 

მოცულობა მისი სიგრძის, სიგანისა და 
სიმაღლის ნამრავლის ტოლია: V = abc; 

• კუბის შემთხვევაში: a = b = c. 

რაოდენობრივი შედარება 
 შეადარეთ ერთმანეთს A და B სვეტების უჯრებში მოცემული რაოდენობები.  
 თუ A სვეტის უჯრაში მოცემული რაოდენობა მეტია B სვეტის შესაბამის უჯრაში 
მოცემულ რაოდენობაზე, აირჩიეთ (ა);  
 თუ B სვეტის უჯრაში მოცემული რაოდენობა მეტია A სვეტის შესაბამის უჯრაში 
მოცემულ რაოდენობაზე, აირჩიეთ (ბ);  
 თუ უჯრებში მოცემული რაოდენობები ტოლია, აირჩიეთ (გ);   
 თუ მოცემული ინფორმაცია საკმარისი არაა იმის დასადგენად, რომელი რაოდენობაა 
მეტი, აირჩიეთ (დ). 
 
 A B 
  

41.  
 (ა)     (ბ)    (გ)     (დ) 

 

42.  
 (ა)     (ბ)     (გ)     (დ) 

 
 

43. 
ABC სამკუთხედში AB = BC და BA ∠=∠ . 

 
 
 

 
 

(ა)     (ბ)     (გ)     (დ) 

 
 

44. 
 
 
 
 

 
(ა)    (ბ)     (გ)     (დ) 

 
 
45. 

x  <  y 
 
 

 
  (ა)     (ბ)      (გ)      (დ) 

 
 
 
46. 

 წრის დიამეტრის სიგრძე 6 მეტრია. 
 
 
 

 
  (ა)      (ბ)    (გ)     (დ) 

                                          
 
 
 
 
 
 
 
 
 
 
 
 

 ( )242 −  24 −

 4 – x    4 –  y    

60° C∠  

25-ის ნატურალური 
გამყოფების 
რაოდენობა 

20-ის ნატურალური 
გამყოფების 
რაოდენობა 

ამ წრის ფართობი  30 მ2 

15733 : 17  +  1   15748 : 16   +  1    

ამოცანები 
 
47. მაღაზიაში 1 კგ ატამი 4 ლარი ღირდა, 1 კგ მსხალი - 3 ლარი, 1 კგ ვაშლი - 2 ლარი, 1 კგ 
ქლიავი - 1,5 ლარი. ნინოს, დათოს, გიას და ლიას ექვს-ექვსი ლარი ჰქონდათ. ნინომ ექვსივე 
ლარით ატამი იყიდა, დათომ - მსხალი, გიამ - ვაშლი, ლიამ - ქლიავი. სულ რამდენი 
კილოგრამი ხილი უყიდიათ ნინოს, დათოს, გიას და ლიას? 
(ა) 12    
(ბ) 11 
(გ) 10,5 
(დ) 10 
(ე) 9,5 
 
48. ვთქვათ, იმ ოთახის კედლების შესაღებად, რომლის სიგრძეა a მეტრი, სიგანე - b მეტრი, 
ხოლო სიმაღლე - h მეტრი, საჭიროა p კილოგრამი საღებავი. p შეიძლება გამოვთვალოთ 
ფორმულით: p = 0,4(a+b)h.  
 რამდენი კილოგრამი საღებავი იქნება საჭირო, მოცემული ფორმულის მიხედვით, იმ 
ოთახის კედლების შესაღებად, რომლის სიგრძეა 6 მ, სიგანე - 4 მ, სიმაღლე კი - 3 მ? 
(ა)  6 
(ბ)  7,6 
(გ)  9 
(დ)  10,8 
(ე)  12  
 
 
49. სიბრტყეზე მოცემულია მართკუთხა 
კოორდინატთა სისტემა. ABC სამკუთხედის 
ერთი გვერდი x ღერძის პარალელურია, 
მეორე - y ღერძის.  სამკუთხედის B და C  
წვეროების კოორდინატები მითითებულია 
ნახაზზე.  
A წვეროს კოორდინატები (a; b) = 

 
(ა) (3; 1)  
(ბ) (1; 3)  
(გ) (1; 5)  
(დ) (5; 1) 
(ე) (1; 7) 
 
 
50. შემოდგომაზე ქურთუკი 160 ლარი ღირდა, ზამთრის დასაწყისში კი მისმა ფასმა 25%-ით 
მოიმატა. რამდენი ლარი ეღირებოდა ქურთუკი ფასის მომატების შემდეგ? 
(ა) 170 
(ბ) 180 
(გ) 185 
(დ) 200 
(ე) 225 

51. ახალ მხატვრულ ფილმს 4 დღის განმავლობაში უჩვენებდნენ. ფილმის ჩვენებას ყველაზე 
მეტი მაყურებელი პირველ დღეს დაესწრო. ყოველ მომდევნო დღეს კი მაყურებელთა 
რაოდენობა წინა დღესთან შედარებით 50-ით მცირდებოდა. ბოლო დღეს ეს ფილმი ნახა 200-მა 
მაყურებელმა. სულ რამდენ მაყურებელს უნახავს ეს ფილმი ამ ოთხი დღის განმავლობაში? 
(ა) 850   
(ბ) 900   
(გ) 950 
(დ) 1000   
(ე) 1100  
 
 
 
 
მონაცემთა ანალიზი 

ფსიქოლოგის თხოვნაზე, დაესახელებინათ თავისუფალი დროის გატარების მხოლოდ 
ერთი, მათთვის ყველაზე საყვარელი ფორმა, სტუდენტებმა დაასახელეს: მეგობრებთან 
ურთიერთობა, ტელევიზორის ყურება, მუსიკის მოსმენა, წიგნის კითხვა, სეირნობა.  
სვეტოვან დიაგრამაზე წარმოდგენილია იმ სტუდენტთა რაოდენობები, რომლებსაც 
თავისუფალი დროის ამა თუ იმ ფორმით გატარება უყვართ. 
 

 
 
მოცემული დიაგრამის მიხედვით უპასუხეთ შემდეგ ოთხ შეკითხვას: 
 
52. თავისუფალი დროის გატარების რომელი ფორმა დაასახელა სტუდენტთა ყველაზე მცირე 
ნაწილმა? 
(ა) მეგობრებთან ურთიერთობა 
(ბ) ტელევიზორის ყურება 
(გ) მუსიკის მოსმენა 
(დ) წიგნის კითხვა 
(ე) სეირნობა 

53. რამდენჯერ მეტია იმ სტუდენტთა რაოდენობა, რომლებმაც დაასახელეს ტელევიზო-რის 
ყურება, იმ სტუდენტთა რაოდენობაზე, რომლებმაც დაასახელეს მუსიკის მოსმენა? 
(ა) 1,5-ჯერ  
(ბ) 2-ჯერ  
(გ) 2,5-ჯერ  
(დ) 3-ჯერ  
(ე) 3,5-ჯერ  
 
54. სტუდენტთა რამდენმა პროცენტმა დაასახელა წიგნის კითხვა? 
(ა) 15% 
(ბ) 20% 
(გ) 25% 
(დ) 30% 
(ე) 35% 
 
55. იმ სტუდენტების რაოდენობათა ჯამი, რომლებმაც დაასახელეს მეგობრებთან ურთიერთობა 
და სეირნობა, გამოკითხულთა საერთო რაოდენობის: 
(ა) ნახევარზე მეტია 
(ბ) ნახევარია 
(გ) ნახევარზე ნაკლებია, მაგრამ მესამედზე მეტია 
(დ) მესამედია 
(ე) მესამედზე ნაკლებია, მაგრამ მეოთხედზე მეტია 
 
 
 
ამოცანები 
 
56. რიცხვთა ღერძი მასზე მონიშნული წერტილებით 
დაყოფილია ტოლ მონაკვეთებად (იხ. ნახაზი). 
მონიშნული წერტილებიდან  A და C  წერტილების 
კოორდინატები მითითებულია ნახაზზე.  B  
წერტილის კოორდინატია: 

 

(ა)  400 
(ბ)  420 
(გ)  430 
(დ) 440 
(ე)  460 
 
 
57. თუ x + 3y = 11  და  3x + y = 9 ,  მაშინ  x + y = 
(ა) 1 
(ბ) 5 
(გ) 10 
(დ) 15 
(ე) 20 

58. MNKD მართკუთხედი, რომლის ფართობი 48 სმ2-ია, დაყოფილია 
ტოლ მართკუთხედებად. რამდენი კვადრატული სანტიმეტრია 
გამუქებული მრავალკუთხედის ფართობი (იხ. ნახაზი),  თუ მისი 
წვეროები დაყოფის შედეგად მიღებული მართკუთხედების 
წვეროებს ემთხვევა? 

 

(ა) 12     
(ბ) 15        
(გ) 18 
(დ) 20 
(ე) 22 
 
 
59. გუნდში, რომელშიც თინას ჩათვლით 8 მომღერალია, მომღერალთა საშუალო ასაკი 12 
წელია. რამდენი წლისაა თინა, თუ მისი გუნდიდან წასვლის შემთხვევაში გუნდში 
მომღერალთა საშუალო ასაკი 11 წელი გახდება?  
(ა) 11 
(ბ) 12 
(გ) 17 
(დ) 19 
(ე) 21 
 
 
60. A კლასში 11-ით მეტი მოსწავლეა, ვიდრე B კლასში. რამდენით მეტი იქნება A კლასში 
მოსწავლეთა რაოდენობა B კლასში მოსწავლეთა რაოდენობაზე, თუ A კლასიდან  B-ში 3 
მოსწავლე გადავა? 
(ა)  3-ით 
(ბ)  4-ით 
(გ)  5-ით 
(დ)  6-ით 
(ე)  7-ით 

რაოდენობრივი შედარება 
 შეადარეთ ერთმანეთს A და B სვეტების უჯრებში მოცემული რაოდენობები.  
 თუ A სვეტის უჯრაში მოცემული რაოდენობა მეტია B სვეტის შესაბამის უჯრაში 
მოცემულ რაოდენობაზე, აირჩიეთ (ა);  
 თუ B სვეტის უჯრაში მოცემული რაოდენობა მეტია A სვეტის შესაბამის უჯრაში 
მოცემულ რაოდენობაზე, აირჩიეთ (ბ);  
 თუ უჯრებში მოცემული რაოდენობები ტოლია, აირჩიეთ (გ);   
 თუ მოცემული ინფორმაცია საკმარისი არაა იმის დასადგენად, რომელი რაოდენობაა 
მეტი, აირჩიეთ (დ). 
 
 A B 

  
 
 
 
61. 

შაქრის ჭარხლიდან მიღებული შაქრის წონა ჭარხლის 
წონის 13%-ია, ხოლო შაქრის ლერწმიდან მიღებული შაქრის 
წონა - ლერწმის წონის 15%. 

 
 
 
 
 

 
 
 
 

(ა)    (ბ)    (გ)    (დ) 
 

 
 
 
 
 
62. 

ტყეში მხოლოდ წიფლის, მუხის და 
ნაძვის ხეებია. წიფლის ხეების 
რაოდენობა 300-ზე მეტია. წრიულ 
დიაგრამაზე მითითებულია, ტყეში 
ხეების საერთო რაოდენობის რამდენი 
პროცენტია წიფლისა და მუხის ხეების 
რაოდენობა. 

 

 
 
 
 

(ა)    (ბ)    (გ)    (დ) 

 
 
 
63. 

მიმდევრობის პირველი წევრია 5, ყოველი მომდევნო წევრი კი 
მის წინა წევრზე 3-ით მეტია.  
ამ მიმდევრობის მეხუთე წევრი  p-ს ტოლია. 
 
 

 
 
 

(ა)    (ბ)    (გ)    (დ) 

 
 
 
64. 

ნებისმიერი  x  რიცხვისათვის  ( )∗x -ით აღნიშნულია 
უმცირესი მთელი რიცხვი, რომელიც მეტია x რიცხვზე. 
 
 
 

 
 

(ა)    (ბ)    (გ)    (დ) 

შაქრის წონა, რომელიც 
მიიღება 50 კგ შაქრის 

ჭარხლისგან 

შაქრის წონა, რომელიც 
მიიღება 40 კგ შაქრის 

ლერწმისგან 

ამ ტყეში ნაძვების 
რაოდენობა 

110 

( ) ( )** 4,3+x ( )*4,3+x

p 17 

65. 

MNKE მართკუთხედის ფართობია 40 სმ2.  

ABCD  მართკუთხედის ფართობია 30 სმ2. 

 
 
 

 
 
 

(ა)    (ბ)    (გ)    (დ) 

 
 
 
ამოცანები 
 
66. რომელია ის რიცხვი, რომლის 350% უდრის 70-ს? 
(ა) 10 
(ბ) 15  
(გ) 20 
(დ) 25  
(ე)  30 
 
67. ბექამ, ვაჟამ და ნიკამ სულ 45 ცალი თევზი დაიჭირეს. ვაჟამ დაიჭირა 2-ჯერ ნაკლები 
რაოდენობის თევზი, ვიდრე ბექამ, ხოლო ნიკამ - 3 თევზით მეტი, ვიდრე ბექამ და ვაჟამ ერთად. 
რამდენი ცალი თევზი დაუჭერია ბექას? 
(ა) 8 
(ბ) 12 
(გ) 14 
(დ) 15 
(ე) 21 
 
68. რას უდრის ტოლფერდა სამკუთხედის ფუძის სიგრძის შეფარდება ამ სამკუთხედის 
პერიმეტრთან, თუ ფუძის სიგრძე 2-ჯერ ნაკლებია ფერდის სიგრძეზე? 

(ა)  
6
1  

(ბ)  
5
1  

(გ)  
3
1  

(დ)  
3
2  

(ე)  
5
4  

 
69. მგზავრს გასავლელი ჰქონდა გარკვეული მანძილი. 24 კილომეტრის გავლის შემდეგ მას 

გასავლელი დარჩა მთელი გზის  
5
1  ნაწილი. სულ რა მანძილი ჰქონია გასავლელი მგზავრს? 

(ა) 28 კმ 
(ბ) 29 კმ 
(გ) 30 კმ 
(დ) 32 კმ 
(ე) 35 კმ 
 

MNKE მართკუთხედის  
პერიმეტრი  

ABCD მართკუთხედის  
პერიმეტრი 

70. თუ a, b და c  მთელი დადებითი რიცხვებია, რომელთაგან თითოეული 11-ზე ნაკლებია, 

მაშინ  
c

ba +
 გამოსახულების უდიდესი მნიშვნელობაა: 

(ა) 0,1  
(ბ) 2 
(გ) 10 
(დ) 15 
(ე) 20  
 
71. სეიფის გასაღებად 5-ციფრიანი კოდის აკრეფაა საჭირო. მოლარეს დაავიწყდა ასა-კრეფი 
კოდის ბოლო 3 ციფრი, მაგრამ მას ახსოვდა, რომ ამ კოდის ბოლო 2 ციფრი ერთნაირი იყო, 
ხოლო ბოლოდან მესამე - 8-იანი ან 9-იანი იყო. მინიმუმ რამდენი 5-ციფრიანი კოდის აკრეფა 
მოუწევს მოლარეს, რათა მან აუცილებლად გახსნას სეიფი? 
(ა) 10 
(ბ) 20 
(გ) 25 
(დ) 30 
(ე) 35 
 
 
 
მონაცემთა საკმარისობა 
 
72. ABCD კვადრატი დაყოფილია AMNKCD 
ექვსკუთხედად და MBKN კვადრატად. 
 
მოცემულია შემდეგი ორი პირობა: 
  

I. ABCD კვადრატის პერიმეტრია 40 სმ. 
II. MBKN კვადრატის პერიმეტრია 10 სმ.  
 
იმის გასარკვევად, თუ რის ტოლია AMNKCD ექვსკუთხედის პერიმეტრი: 
 
(ა) I პირობა საკმარისია, II კი - არა 
(ბ) II პირობა საკმარისია, I კი - არა 
(გ) I და II პირობა ერთად საკმარისია, ცალ-ცალკე კი - არც ერთი არაა საკმარისი 
(დ) საკმარისია ცალ-ცალკე როგორც I, ასევე II პირობა 
(ე) მოცემული პირობები არაა საკმარისი 

73. ავტომანქანა 90 კმ/სთ სიჩქარით მოძრაობდა. მოსახვევში მძღოლმა ავტომანქანის სიჩქარე 
შეამცირა, მოსახვევის გავლის შემდეგ კი სიჩქარე ისევ გაზარდა და მოძრაობა თავდაპირველი 
სიჩქარით განაგრძო. 
 
მოცემულია შემდეგი ორი პირობა: 
I. მოსახვევში მძღოლმა ავტომანქანის სიჩქარე 18 კმ/სთ-ით შეამცირა. 
II. მოსახვევში მძღოლმა ავტომანქანის სიჩქარე 20%-ით შეამცირა. 
 
იმის გასარკვევად, თუ რამდენი პროცენტით გაზარდა მძღოლმა ავტომანქანის სიჩქარე: 
(ა) I პირობა საკმარისია, II კი - არა 
(ბ) II პირობა საკმარისია, I კი - არა 
(გ) I და II პირობა ერთად საკმარისია, ცალ-ცალკე კი _ არც ერთი არაა საკმარისი 
(დ) საკმარისია ცალ-ცალკე როგორც I, ასევე II პირობა 
(ე) მოცემული პირობები არაა საკმარისი 
 
 
74. ტურისტთა ჯგუფი ბაკურიანში ჩავიდა. ამ ტურისტთაგან მხოლოდ ერთია ისეთი, 
რომელსაც არც თხილამურებით უყვარს სრიალი და არც - ციგურებით. დანარჩენებიდან 
თითოეულს ან მხოლოდ თხილამურებით სრიალი უყვარს, ან მხოლოდ - ციგურებით.  
 
მოცემულია შემდეგი ორი პირობა: 
I. იმ ტურისტთა რაოდენობა, რომლებსაც თხილამურებით სრიალი უყვართ, 6-ის ტოლია. 
II. იმ ტურისტთა რაოდენობა, რომლებსაც ციგურებით სრიალი უყვართ, 2-ჯერ ნაკლებია იმ 
ტურისტთა რაოდენობაზე, რომლებსაც თხილამურებით სრიალი უყვართ. 
 
იმის გასარკვევად, თუ რისი ტოლია ამ ტურისტთა საერთო რაოდენობა: 
(ა) I პირობა საკმარისია, II კი - არა 
(ბ) II პირობა საკმარისია, I კი - არა 
(გ) I და II პირობა ერთად საკმარისია, ცალ-ცალკე კი - არც ერთი არაა საკმარისი 
(დ) საკმარისია ცალ-ცალკე როგორც I, ასევე II პირობა 
(ე) მოცემული პირობები არაა საკმარისი 
 
 
75. a და b ერთმანეთისგან განსხვავებული რიცხვებია. 
 
მოცემულია შემდეგი ორი პირობა: 
I.  0<ab  
II.  0>+ ba  
 
იმის გასარკვევად, დადებითია თუ არა რიცხვი a: 
(ა) I პირობა საკმარისია, II კი - არა 
(ბ) II პირობა საკმარისია, I კი - არა 
(გ) I და II პირობა ერთად საკმარისია, ცალ-ცალკე კი - არც ერთი არაა საკმარისი 
(დ) საკმარისია ცალ-ცალკე როგორც I, ასევე II პირობა 
(ე) მოცემული პირობები არაა საკმარისი 

ამოცანები 
 
76. 787654 −⋅⋅⋅⋅=b .  რისი ტოლია  b  რიცხვის 6-ზე გაყოფისას მიღებული ნაშთი? 
(ა) 1    
(ბ) 2 
(გ) 3 
(დ) 4 
(ე) 5 
 
 
77. მართკუთხა პარალელეპიპედი, რომლის ფუძის წიბოების 
სიგრძეებია 7 სმ და 3 სმ, დაყვეს  a და b მართკუთხა 
პარალელეპიპედებად, რომელთაგან b  კუბია (იხ. ნახაზი). 
რამდენი კუბური სანტიმეტრია  a  მართკუთხა 
პარალელეპიპედის მოცულობა? 
 

 

(ა)  9 
(ბ)  10 
(გ)  21 
(დ)  36 
(ე)  63 
 
 
78. სამი რიცხვიდან ერთი რიცხვი მეორეზე 5-ით ნაკლებია, მესამეზე კი - 9-ით მეტი. ამ 
რიცხვებს შორის უდიდესია  n + 6.  ქვემოთ ჩამოთვლილთაგან რომელი გამოსახულე-ბით 
ჩაიწერება ამ სამი რიცხვის ჯამი? 
(ა)  3n – 1  
(ბ)  3n – 4  
(გ)  3n + 2  
(დ)  3n + 14  
(ე)  3n + 20 
 
 
79. ხეივანში 160 ხეა, რომელთა 65% ნაძვია. ამ ხეივანში ხეების 55% ხუთი წლის წინაა 
დარგული. ხეივანში დარგული ნაძვებიდან მინიმუმ რამდენი დარგეს ხუთი წლის წინ? 
(ა) 10    
(ბ) 15 
(გ) 28 
(დ) 32 
(ე) 40 

80. მანძილი ორ ფიგურას შორის, რომლებსაც საერთო წერტილი არ აქვთ, ეწოდება უმცირესი 
მონაკვეთის სიგრძეს იმ მონაკვეთებიდან, რომლებიც ერთი ფიგურის წერტილებს მეორე 
ფიგურის წერტილებთან აერთებს.  
 სიბრტყეზე მოცემულია სამი ტოლი წრე, რომელთა დიამეტრის სიგრძეა 2 სმ. მან-ძილი 
პირველ და მეორე წრეებს შორის 25 სმ-ია, ხოლო მეორე და მესამე წრეებს შორის _ 1 სმ. ქვემოთ 
ჩამოთვლილთაგან რომლის ტოლი არ შეიძლება იყოს მანძილი პირველ და მესამე წრეებს 
შორის? 
(ა) 21 სმ 
(ბ) 22 სმ 
(გ) 23 სმ 
(დ) 25 სმ 
(ე) 28 სმ 
 


